
PAKR.nr.614/2024
NE EMER TE POPULLIT

GJYKATA E APELIT E KOSOVES - Departamenti pér Krime té Rénda, kolegji i pérbéré nga
gjyqtarét Mentor Bajraktari, kryetar i kolegjit, Valbona Musliu Selimaj dhe Kymete Kicaj,
anétareé té kolegjit, me bashképunétoren profesionale Jeta Asllani, né ¢éshtjen penale kundér té
akuzuarit Sh. K., i akuzuar pér shkak té veprave penale, Vrasje e réndé nga neni 173 par.1 pika
1.8 lidhur me nenin 31 té KPRK-sé dhe Mbajtja né pronési, kontroll ose posedim té paautorizuar
té arméve nga neni 366 par.l t¢ KPRK-sé, duke vendosur sipas ankesés sé Prokurorisé
Themelore né Prishtiné dhe ankesés sé mbrojtésit té té akuzuarit Sh. K., Av. Florent Latifaj, té
ushtruara kundér aktgjykimit té Gjykatés Themelore né Prishting, Departamenti pér Krime té
Rénda, PKR.nr.671/22, té datés 23.08.2024, né seancén e kolegjit té mbajtur me daté 05.12.2024,

mori kété:
AKTVENDIM

Me aprovimin e ankesés sé mbrojtésit té té akuzuarit Sh. K., av. Florent Latifaj dhe sipas detyrés
zyrtare, ANULOHET Aktgjykimi i Gjykatés Themelore né Prishtiné — Departamenti pér Krime
té Rénda PKR.nr.671/22, té dt.23.08.2024, ashtu gé ¢éshtja penale i kthehet gjykatés sé shkallés

sé paré né rigjykim e rivendosje.

Ankesa e Prokurorisé Themelore né Prishtiné — Departamenti pér Krime té Rénda, tani pér tani

éshté jo Iéndore.

Té akuzuarit Sh. K., i vazhdohet paraburgimi, pasi gé ende ekzistojné kushtet ligjore.
Arsyetimi

Gjykata Themelore né Prishting, Departamenti pér Krime té Rénda, me aktgjykimin
PKR.nr.671/22, té datés 23.08.2024, té akuzuarin Sh. K. e ka shpallur fajtor pér veprén penale
Vrasje nga neni 172 lidhur me nenin 31 té KPRK-sé té kryer né bashkékryerje me té miturin A.
K. dhe pér veprén penale Mbajtja né pronési, kontroll ose posedim té paautorizuar té arméve nga
neni 366 par.1 t¢ KPRK-sé.

Pér veprén penale té pérshkruar si né dispozitivin e paré Vrasje nga neni 172 lidhur me nenin 31
té KPRK-sg, té pandehurit Sh. K. i ka caktuar dénim me burgim né kohézgjatje prej 19 vite e 6

muaj.

Pér veprén penale té pérshkruar si né dispozitivin e dyté, Mbajtje né pronési, kontroll ose
posedim té paautorizuar té arméve nga neni 366 par.1 t&¢ KPRK — sé té pandehurit i ka caktuar
dénim me burgim efektiv né kohézgjatje prej njé (1) viti.

Andaj Gjykata, né pajtim me nenin 76 t&€ KPRK-sé t€ pandehurit Sh. K. i ka shqiptuar dénim
unik me burgim né€ kohézgjatje prej 20 vite, 1 cili dénim do t€ ekzekutohet 15 dit€ nga dita e
plotfuqishmérisé€ sé€ aktgjykimit. T€ pandehurit n€ pajtim me nenin 79 t€ KPRK-s€, koha e kaluar

né paraburgim nga data 10.12.2021 i éshté€ llogaritur né dénimin e shqiptuar me burgim.

T€ pandehurit 1 €shté vazhduar masa e paraburgimit nga data 25.07.2024, e deri sa aktgjykimi té

merr formé t€ preré€, por jo mé gjaté se koha e dénimit me burgim t€ shqiptuar né aktgjykim.

Eshté urdhéruar konfiskimi i njé thike me gjatési 6 cm, me mbishkrim “ LEATHERMAN
Sidekick’ 15 dité pas plotfuqishmérisé sé aktgjykimit. Eshté urdhéruar Policia e Kosovés té béjé
shkatérrimin e armés né bashképunim mé Prokuroriné Themelore né Prishtiné pasi té vértetohet

se kjo armé nuk €shté pérdorur né€ ndonjé krim tjetér.

I pandehuri éshté obliguar g€ t’1 paguajé t€ gjitha shpenzimet e procedurés penale, né emér t&é
paushallit gjyqésor shumén prej dyqind (200) €uro, kurse né€ emér t€ kompensimit t€ viktimave
té krimit shumén prej pesédhjeté (50) €uro dhe pjesén tjetér sipas llogarisé pérfundimtare té

gjykatés, t€ gjitha kéto né afat prej 15 ditésh nga dita e plotfuqishméris€ sé kétij aktgjykimi.

Pala e démtuar &éshté udhézuar qé kérkesén pasurore juridike ta paraqet n€ kontest t€ rregullt

juridiko-civil.

Kundér kétij aktgjykimi né afatin ligjor ka ushtruar ankesé:

Prokuroria Themelore né Prishtiné pér shkak té vendimit mbi dénimin. Gjykatés sé Apelit i ka
propozuar qé aprovojé ankesén e Prokurorisé si té bazuar dhe té ndryshojé aktgjykimin e

ankimuar ashtu qé t€ akuzuarit t’i shqiptoj€ njé dénim mé t¢ larté.

Mbrojtési i té akuzuarit Sh. K., Av. Florent Latifaj pér shkak té shkeljes esenciale té dispozitave
té procedurés penale, vértetimit té gabuar té gjendjes faktike, shkeljes sé ligjit penal dhe vendimit
lidhur me sanksionin penal. Gjykatés sé Apelit i ka propozuar gé té aprovojé ankesén, té
ndryshojé aktgjykimin e ankimuar dhe té pandehurin ta lirojé nga akuza, ose té anulojé

aktgjykimin e ankimuar dhe Iéndén té kthejé Gjykatés sé shkallés sé paré né rigjykim.

Prokuroria e Apelit me parashtresén PPA/1.nr.557/24, té datés 23.10.2024, ka propozuar gé té
aprovohet si e bazuar ankesa e Prokurorisé Themelore né Prishting, Departamenti pér krime té
rénda ashtu qé té ndryshohet aktgjykimi i ankimuar dhe té akuzuarit ti shgiptohet dénim mé i
larté, ndérsa té refuzohet si e pabazuar ankesa e mbrojtésit té akuzuarit Sh. K., Av. Florent
Latifaj.

Né kuptim té nenit 390 t&¢ KPPRK-sé kolegji i késaj gjykate ka caktuar seancén e kolegjit pér
daté 05.12.2024 dhe né ményré té rregullt i ka njoftuar té gjitha palét nga shkresat e 1éndés.

Né seancé té kolegjit kané prezantuar pérfagésuesi i palés sé démtuar Faik Xhemshiti, i akuzuari
Sh. K. dhe mbrojtési i té akuzuari Sh. K., Av. Florent Latifaj, ndérsa Prokurori i shtetit ndonése

i njoftuar me kohé dhe né ményré té rregullt nuk prezantoi né seancé.

Pérfagésuesi i palés sé démtuar Faik Xhemshiti né seancén e kolegjit ka theksuar se konsideron
se Gjykata e shkallés sé paré me rastin e shqiptimit t€ dénimit té akuzuarit nuk i ka shqiptuar
dénimin e merituar, andaj ka kérkuar qé té akuzuarit Gjykata e Apelit t’i shgiptojé njé dénim mé
té larté.

Mbrojtési i té akuzuarit Sh. K., Av. Florent Latifaj ka deklaruar se mbetet né térési prané ankesés
sé parashtruar pér té gjitha bazat. Aktgjykimi i ankimuar nuk éshté i drejté, i njéjti nuk pérputhet
me provén kryesore té ekspertit té mjekésisé ligjore Arsim Gérxhaliut i cili ka potencuar se thika
gé i éshté konfiskuar té akuzuarit nuk ka gené ajo gé e ka shkaktuar vdekjen. Ajo ¢ka ka deklaruar
I akuzuari e kané vértetuar edhe déshmitarét né deklarimet e tyre se Shkumbini vetém njé heré e
ka goditur tani t& ndjerin né doré. Po ashtu dispozitivi i aktgjykimit si né pikén I dhe 1l éshté
kontradiktor dhe né kundérshtim me veten e tij. Gjykata e shkallés sé paré nuk ka mundur t’i

vértetoj faktet qé e karakterizojné veprén penale pér té cilén éshté dénuar i akuzuari. Né

shqyrtimin fillestar prané Gjykatés sé shkallés sé paré, pesé heré kam kérkuar gé ndaj té akuzuarit
té aplikohet Kodi pér té Mitur, nga se i njéjti kur supozohet se e ka kryer veprén i ka pas 18 vjet
e 3 muaj, cka do té thoté se ndaj kryerésve té veprave penale deri né moshén 21 vjecare mund
té aplikohet ky Kod, nuk e di pse Gjykata e shkallés sé paré e ka refuzuar kété kérkesé time
ligjore. Sh. me tani té ndjerin ka ardhur né té njéjtin autobus, rrahjen e ka nis i ndjeri me véllain
e tij, ky nuk ka pasur déshiré té& ndodh ky rast, pra rasti ka ndodhur aty pér aty. Kur éshté béré
rikonstruimi i vendit té ngjarjes nuk éshté marré né pyetje i akuzuari dhe as njé déshmitaré,
prandaj né bazé té cekurave ky aktgjykim assesi nuk mund té kaloj. Gjykatés sé Apelit i ka
propozuar geé té njéjtin ta anulojé dhe ¢éshtjen ta kthejé né rigjykim apo nuk mungesé té provave

té njéjtin ta lirojé nga akuza.

| akuzuari Sh. K. ka deklaruar se e pérkrah né térési deklarimin e mbrojtésit té tij, i vjen keq pér

rastin, nuk e ka kryer veprén penale pér té cilén éshté dénuar me njézet vite.

Gjykata e Apelit né kuptim té nenit 394 t€ KPPRK-sé i shgyrtoi shkresat e 1éndés, aktgjykimin

e ankimuar dhe pasi vlerésoi pretendimet ankimore né ankesé gjeti se:

Ankesa e mbrojtésit té té akuzuarit éshté e bazuar, por duke vepruar edhe sipas detyrés zyrtare,
aktgjykimi i ankimuar duhet té anulohet, ngase ekzistojné shkeljet esenciale té dispozitave té
procedurés penale, si dhe shkelje té tjera té cilat kushtézojné anulimin e tij, ndérsa ankesa e
prokurorisé tani pér tani éshté jo l1éndore.

Pretendimet ankimore té Prokurorit té shtetit

Prokurori i shtetit né ankesé konsideron se né aktgjykimin e ankimuar éshté vértetuar drejt dhe
sakté gjendja faktike, aktgjykimi nuk pérmban shkelje esenciale dhe nuk ka shkelje té ligjit penal,

andaj ankesa éshté parashtruar vetém pérkitazi me vendimin mbi dénimin.

Sipas prokurorit, Gjykata e shkallés sé paré nuk i ka vlerésuar drejt dhe né masé té duhur
rrethanat rénduese té paragitura dhe arsyetuara nga Prokuroria né fjalén e saj pérfundimtare. Sa
I pérket rrethanave té pavlerésuara nga Gjykata e shkallés sé paré e té pretenduara nga
Prokuroria, pérkatésisht ato nga neni 70 par 2 pika 2.3 e KPRK-sé nga prezenca e dhunés dhe
kanosjes né kryerjen e veprés penale né veprimet e té akuzuarit, vértetohet edhe shkalla e larté
e dashjes né shkaktimin e pasojés. Sepse i akuzuari Sh. kishte mundési té evitonte
mosmarréveshjen mes véllait tij t& mitur dhe té ndjerit V. por né vend té késaj ai me dashje dhe

vetédije kishte zgjedhur t'i bashkéngjitet sulmit té kundérligjshém dhe me mjet t&é mprehté ta

godet tani té ndjerin duke i shkaktuar plagé vdekjeprurése e duke e 1éné pa ofrim té ndonjé
ndihme por duke u kujdesur gé té largohet nga vendi i ngjarjes dhe t'i fsheh provat (mjetet) e
kryerjes se veprés me ¢ka tregon edhe pér sjelljen e tij pas veprés qofté ne raport me pasojén e
shkaktuar, qofté me provat e veprés penale, pastaj pika 2.4, ményra mizore e kryerjes sé veprés
penale pasi gé i akuzuari veprimet e tij inkriminuese i ka ndérmarr né ményré mizore, té vrazhdé
ndaj viktimés sé pambrojtur dhe se pas veprimit inkriminues éshté larguar duke fshehur mjetin
(thikén) me te cilén ka kryer veprén, pika 2.7, mosha e viktimés, duke marr parasysh se i ndjeri
né kohén e vrasjes ka gené i moshés sé re, si dhe pika 2.8 ,shkalla e démit te shkaktuar, duke
vlerésuar faktin se me veprimet e tij i akuzuari ka shkaktuar pasojén e trajtés mé té réndé-
vdekjen e viktimés duke shkaktuar dém té pérhershém dhe te pariparueshém edhe ndaj familjes

sé palés sé démtuar.

Pretendimet ankimore t& mbrojtésit té té akuzuarit Sh. K., Av. Florent Latifaj

Lidhur me shkeljet esenciale té dispozitave té procedurés penale mbrojtési i té akuzuarit
pretendon se aktgjykimi i Gjykatés sé shkallés sé paré éshté i pérfshiré né shkelje té nenit 384
par 1 pika 1.10 lidhur me nenin 369 par. 6 dhe 7 si dhe neni 384 par. 2 pika 2.5 e KPP-si, ngase
nuk jané paragitur né ményré té ploté se cilat fakte dhe pér cfaré arsyeje i ka konsideruar té
vértetuara apo té pavértetuara, aktgjykimi éshté térésisht i pérzier nuk ka arsyetim te pikave pér
té cilat i njéjti gjendet fajtor, por mjaftohet vetém me shprehjen bashkékryerje késhtu duke mos
I individualizuar veprimet me té miturin té cilin e konsideron gjykata si bashkékryes. Po ashtu
arsyetimi i aktgjykimit nuk pérputhet me provén kryesore - mendimin e ekspertit mjekoligjor
Dr. Arsim Gérxhaliu. Eksperti gjaté shqyrtimit té mbajtur né céshtjen penale PM.nr.29/22,
kundér té miturit A. K., ka deklaruar se plagét e shkaktuara né krah dhe parakrah, jané shkaktuar
nga mjeti gé posedon dy tehe dhe nuk kané gené plagé nga té cilat éshté shkaktuar vdekja, e kjo
pér faktin se mjeti i konfiskuar nga Sh. K. éshté né formé té danave gé rrjedhimisht len té
kuptohet se me veprimin e té akuzuarit nuk ka ardhur deri tek vdekja e viktimés dhe sipas
konstatimit te mjekut thika e marr nga i akuzuari nuk i ka shkaktuar asnjé plagé té ndjerit kété e
konstaton mjeku-eksperti i mjekésisé ligjore me mendimin e tij té cilin e ka dhéné pas
rikonstruksionit té vendit té ngjarjes. Se mjeti (thika) e konfiskuar nga i akuzuari nuk éshté
pérdorur me rastin e goditjes sé té ndjerit kété gjendje e ka paragit edhe gjykata né aktgjykimin
e saj né fage 11 par. 2-té ku né rreshtin e dyté dhe té treté konstaton se brisku-thika e gjetur tek
i pandehuri Sh. K. nuk é&shté ajo qé i ka shkaktuar plagé té ndjerit. Gjykata né aktgjykimin e saj

né fagen e 21 né paragrafin e fundit bén pyetje se “pasi g€ thika e konfiskuar nga i pandehuri Sh.

nuk genka ajo gé i ka shkaktuar plagé té ndjerit atéheré logjikshém shtrohet pyetja me cka e ka
goditur i pandehuri viktimén kur vet e pranon faktin se njéheré e ka goditur me thiké viktimén
dhe vazhdon se i pandehuri ka mundur me pérdor njé thike tjetér dhe si mundési pér ti ikur
pérgjegjésisé penale e ka prezantuar kété thiké si mjet qé e ka poseduar né natén kritike...". Kéto
konstatime jo vetém gé nuk kané mbéshtetje né ekspertizén mjekoligjore, e as né deklarimet e

déshmitaréve apo té vet té pandehurit, kéto konstatime nuk kané as kuptim logjik.

Pér mé tepér, déshmitari okular M. H. ka deklaruar se e ka paré Sh. kur e ka goditur té ndjerin
njéheré né pjesén e majté té kraharorit, njéjté ka deklaruar edhe i akuzuari, e kjo pérputhet né
térési edhe me konstatimin e ekspertit se nga thika e Sh. K. té ndjerit nuk i éshté shkaktuar asnjé

pasojé.

Sipas mbrojtjes, Gjykata Themelore, Departamenti i Krimeve té Rénda né seancén fillestare me
daté 16.01.2023 ka aprovuar pranimin e fajésisé pér té akuzuarin sa i pérket veprés penale,
mbajtja né pronési, kontroll dhe posedim té paautorizuar t€ arméve nga nenin 366 par. 1 té
KPRK-sé. Gjykata e shkallés sé paré né fage 25 paragrafi i treté ka konstatuar se ka béré
ndryshimin e pérshkrimit faktik duke fshiré pjesén e dispozitivit ku thuhet me té cilén thiké i
pandehuri kreu vrasjen. Gjykata nuk mundet gé té ndryshoj pérshkrimet faktike té cilat i ka
aprovuar njéheré ngase i akuzuari ka pranuar até gjendje se até armé e ka pérdorur si¢ éshté
pérshkruar né dispozitivin e paré e jo ndonjé armé tjetér, té cilén tash ja mvesh gjykata ne
aktgjykim.

Po ashtu, gjykata e shkallés sé paré edhe né vend té ngjarjes nuk i ka ftuar té gjithé déshmitarét
okular, nuk e ka pyetur té pandehurin né vend té ngjarjes lidhur me paraqgitjen e ngjarjes nga
ana e tij pér té vértetuar faktet e réndésishme pér zbardhjen e ngjarjes ashtu si¢ e parashohin
edhe dispozitat e KPP-sé.

Lidhur me shkeljen e ligjit penal, mbrojtja pretendon se ngase i akuzuari &shté shpallur fajtor pér
njé vepér té cilén nuk e ka kryer, éshté shkelur ligji penal né dém té tij. Gjykata e shkallés sé
paré né térési ka déshtuar té parages veprimet e té akuzuarit né rastin konkret dhe duke bazuar
né gjithcka gé do té duhej té interpretohej né favor té té pandehurit. Gjykata té gjitha ato fakte
duke filluar nga konstatimi i ekspertit mjeko ligjor ku ai nuk e pérjashton mundésin e pérdorimit
té dy thikave, ndérsa gjykata thoté pra nuk pérjashtohet mundésia qe té jené pérdorur e jo gé jané
pérdorur, edhe kété e interpreton né disfavor té té pandehurit duke théné se mos pérjashtimi
nénkupton se jané pérdorur. Pastaj vazhdon me konstatimin se vet e ka pranuar se e ka goditur

né doré njé heré, njéjté thoté edhe déshmitari M. H. se i pandehuri e ka goditur né doré njéheré

té ndjerin. Gjykata kéto fakte i paraget se ja ku u vértetua vrasja me goditje né dore mbi rroba né
kohé dimri me daté 10.12.2012, né mbrémje ora 21.25, andaj nga provat dhe déshmité e
déshmitaréve éshté e garté se i akuzuari nuk e ka kryer veprén penale sipas dispozitivit té paré,
e gé ligji penal éshté shkelur né disfavor té té njéjtit.

Sa i pérket vértetimit té gabuar dhe jo té ploté té gjendjes faktike, mbrojtja pretendon se gjykata
e shkallés sé paré e ka bazuar vendimin né déshmité e déshmitaréve, provat materiale dhe
ekspertizén e ekspertit mjeko ligjor dhe konstaton gjendjen faktike si né dispozitiv té aktgjykimit.
Si éshté e mundur qé gjykata e merr si té vértetuar gjendjen e paraqitur nga K. P. dhe thoté se i
njéjti e ka paré ngjarjen kur ai vet thoté se éshté rrézuar né toké. Ndérsa déshmitaréve okular G.
S. dhe M. H. nuk ua fal besimin edhe pse té njéjtit né térési e kané paré ngjarjen, deklarimet e
tyre pérputhen me deklarimet dhe konstatimet e ekspertit dhe té pandehurit Sh.. Kjo ngase i
akuzuari Sh. edhe né prokurori edhe né gjykaté ka deklaruar se e ka goditur vetém njé heré né
dorén e majté té ndjerin. Té njéjtén gjé e ka deklaruar edhe déshmitari M. ku thoté se e ka paré
vetém njéheré gé e ka goditur né krah tani té ndjerin gjé e cila vértetohet edhe me ekspertizén e
cila thoté se me thikén gé iu éshté gjetur dhe konfiskuar nga i pandehuri nuk éshté goditur i
ndjeri. Déshmitari K. i cili éshté daja i té ndjerit thoté se nuk ka paré asnjéheré duke u goditur
me thiké i ndjeri. Atéheré si éshté e mundur gjykata té vjen né asi pérfundimi se té ndjerin e ka
goditur edhe Sh. K. por thikén e ka fshehur.

Pér mé tepér, Gjykata e shkallés sé paré né arsyetim té aktgjykimit konstaton gjendjen se sipas
déshmive té déshmitarit M. H. i ndjeri kishte pas konflikte t& méhershme me té akuzuarin dhe
véllain e tij dhe sipas gjykatés ky ishte motivi pér kryerjen e késaj vepre. Si éshté e mundur gé
gjykata ka konstatuar kété motiv kur as edhe njé prové e vetme nuk éshté né kété drejtim. Té
njéjtén gjé e kané mohuar edhe babai i tani té ndjerit, e ka mohuar daja i t& ndjerit i cili ishte
edhe déshmitar i ngjarjes, e ka mohuar déshmitari G., e ka mohuar vet i akuzuari, ndérsa e ka

dégjuar M. por as nuk diné kur dhe nga kush e ka dégjuar.

Gjithashtu, gjykata e ka marr edhe dashjen direkte dhe vullnetin e madh té té akuzuarit pér té
kryer kété vepér, mirépo askund nuk e vleréson faktin se i akuzuari Sh. po té kishte dashté ta
ngacmonte tani té ndjerin ai ka mundur ta filloj kété né autobus apo pasi kané zbritur apo edhe
diku tjetér. Sipas déshmitaréve G. dhe M. dhe K. (dajés sé té ndjerit) konfliktin e ka filluar tani
i ndjeri duke e fyer njé té mitur dhe duke e goditur me grusht dhe shkelm dhe vetém pastaj i
akuzuari Sh. ka vrapuar tek véllai i tij dhe ka bértitur ik se kam thiké. Kété e ka deklaruar

déshmitari M.. E pastaj éshté ndalur por i ndjeri duke menduar se do ti sulmojné dajén kthehet

dhe e sulmon té akuzuarin Sh. dhe e godet me grusht dhe aty fillon edhe pérleshja né mes té té
ndjerit dhe té akuzuarit. Sikur ta kishin dashur kryerjen e veprés pse atéheré e paralajméroi me
fjalét "ik se kam thiké", pse nuk e sulmoj askund mé herét dhe pse nuk e preku fare déshmitarin
K.. Andaj, kjo tregon se duke u ballafaquar me njé situaté té pa provokuar nga i njéjti dhe duke
e paré se kané té béjné me njé person sportist kampion né Kosové né kategoriné e tij éshté

dashur qé té nxjerr thikén pér ta mbrojtur véllain e tij e jo privuar nga jeta tani té ndjerin.

Gjithashtu, Gjykata e shkallés sé paré konstaton se vepra penale éshté kryer né bashkékryerje,
mirépo né asnjé rast nuk e elaboron bashkékryerjen se si u manifestua bashkékryerja, si¢
pércaktohet me dispozitén e nenit 31 té KPPK-sé. E krejt kjo kur tanimé kemi aktgjykim té
formés sé preré lidhur me veprén penale té Vrasjes ku éshté gjykuar dhe gjetur fajtor i mituri
A.K.

Sa i pérket vendimit mbi dénimin, mbrojtja pretendon se dénimi i shqiptuar éshté tepér i larté
krahasuar me rrethanat gé do té duhej té aplikoheshin né rastin e matjes sé vendimit mbi
dénimin. Rrethanat lehtésuese nuk u vlerésuan si duhet, ngase gjykata mori parasysh faktin se
i njéjti i ka kérkuar falje, moshén e tij re dhe nuk ka té kaluar kriminale dhe prap i shqiptoi
dénim unik 20 vite. Andaj, si mund té vlerésoj gjykata qé i njéjti sapo ka mbushur 18 vite dhe
nuk ka té kaluar kriminale, prapé t’i shqiptoj njé dénim gé ndoshta éshté i vetmi i késaj lartésie
né Gjykatat e Kosovés edhe pér madhor e leje mé pér njé té mitur té rritur i cili sapo i ka
mbushur 18 vite. Ndérsa si rrethané rénduese e merr dashjen direkte dhe déshirén e tij pér ta
kryer vrasjen. Po si éshté e mundur gé gjykata té kété konstatuar se i njéjti paska pas dashje
direkte dhe ag shumé e paska dashté vrasjen kur i njéjti as qé e ka filluar ngjarjen, as gé ka qené
prezent kur ka filluar ngjarja e kur njé madhor me profesion boksier dhe até kampion né
kategoriné e tij, si¢ thoté edhe babai i té njéjtit po ja rrihte véllain e mitur, e i akuzuari kishte
bértitur ik se kam thiké dhe i njéjti pasi kishte ikur, ishte kthyer té rrahej me té akuzuarin Sh.,
prej nga atéheré gjykata konstaton se kishte pasur déshiré té madhe té ja marr jetén tani té
ndjerit. Pra edhe kétu gjykata nuk ka zbatuar né ményré té duhur dispozitat gé kané té béjné

me "zhatimin e rrethanave lehtésuese dhe rénduese”.

Vlerésimi i Gjykatés sé Apelit

Sipas vlerésimit té Gjykatés sé Apelit, e duke vepruar edhe sipas detyrés zyrtare, aktgjykimi i
ankimuar duhet anuluar ngase i njéjti éshté i pérfshiré né shkelje esenciale té dispozitave té

procedurés penale nga neni 384 par.1 pika 1.10, lidhur me nenin 369 par. 6 dhe 7 KPPRK.

Pretendimet e mbrojtjes pér shkeljet esenciale té dispozitave té procedurés penale, té cilat kané
ndikuar drejtpérsédrejti né marrjen e vendimit gjyqgésor té drejté dhe té ligjshém, kolegji i késaj
gjykate, vleréson se jané té bazuara, ngase aktgjykimi i ankimuar nuk éshté pérpiluar komfor
nenit 369 par.6 dhe 7 lidhur me nenin 364 té KPPRK-s&, nuk jané paragitur shkaget dhe arsyet
pér ¢cdo pikeé té aktgjykimit, nuk jané paragitur né ményré té garté dhe té ploté se cilat fakte dhe
pér cfaré arsye i merr si té provuara ose té paprovuara duke mos dhéné vlerésimin e provave,
ndérsa ato qé jané dhéné, nuk jané né pajtueshméri té ploté me provat dhe shkresat e l&ndés,
andaj aktgjykimi i ankimuar éshté i pérfshiré me shkelje esenciale té dispozitave té procedurés

penale, gé kané kushtézuar anulimin dhe kthimin e ¢éshtjes né rivendosje.

Nga pérshkrimi i dispozitivit té aktgjykimit pér té akuzuarin Sh. K., i shpallur fajtor né
bashkékryerje me té miturin A.K., kolegji i gjykatés sé apelit vleréson se dispozitivi i aktgjykimit
éshté i pagarté i pakuptueshém dhe si i tillé éshté i mangét dhe né kundérshtim me arsyetimin e
tij, ngase gjykata e shkallés sé paré né arsyetimin e saj ka déshtuar gé té pérshkruajé né
dispozitivin faktet dhe rrethanat qé pérbéjné figurén e veprés penale, e gé kjo mungesé e
konstatimeve té theksuara e bén aktgjykimin e pa qarté, andaj né kété drejtim gjykata e shkallés
sé paré ka béré shkelje esenciale té dispozitave t& procedurés penale nga neni 384 par.2 pika 2.7
lidhur me nenin 369 té KPPRK-sé. Aktgjykimi i nxjerré, duhet té jeté i kuptueshém, i garté dhe
né harmoni me vetveten dhe pjesét tjera té aktgjykimit, pér tu dhéné arsye lidhur me faktet

vendimtare té cilat e karakterizojné veprén penale e cila i vihet né barré té akuzuarit.

Nga konstatimi né aktgjykimin e shkallés sé paré dhe nga té gjitha shkresat e 1éndés del se éshté
I pakontestueshém fakti se me datén 10.12.2021, rreth orés 21:25 né rrugén T. L., né fshatin H.,
derisa i mituri A.K (tani i dénuar me aktgjykimi té formés sé preré) ishte né shogéri me shokét e
tij M. H. dhe G. S., aty kishte kaluar tani i ndjeri V. Xh. sé bashku me dajén e tij K. P., té cilét
sapo kishin zbritur nga autobusi né té cilin kishte udhétuar edhe i akuzuari Sh. K., dhe aty posa
ishin afruar afér té miturit, kishte filluar njé fjalosje mes t& miturit A.K dhe tani té ndjerit V.,
fillimisht me sharje, nga ana e té ndjerit dhe pastaj edhe njé pérleshje mes tyre, ku kishte ndérhyré
edhe i akuzuari Sh. dhe sé bashku me té miturin e godasin me thika tani té ndjerin, gjithsej 4

plagé, ku vetém njéra plagé ishte vdekjeprurése, sipas konstatimit nga eksperti mjeko ligjor.

Nga shkresat e 1éndés, rezulton se dy té akuzuarit kishin thika, fakt i vértetuar nga té gjithé
déshmitarét e dégjuar para gjykatés por edhe né deklarimet e tyre t&¢ méparshme, kété e ka
pranuar edhe vet i akuzuari Sh. K., derisa pér kété rrethané eksperti mjeko ligjor kishte dhéné dy

mendime si né vijim: ” se bazuar nga plagét nuk mund té€ themi me besueshméri t€ larté se a kané

gené njé thiké apo dy thika, nuk e mohojmé as njérén e as tjetrén se plagét jané té

2

shkapérderdhura ....”.

Ndérsa sipas mendimit plotésues nga eksperti, pas rikonstruimit té vendit té ngjarjes, se “Mjeti i
prezantuar né vendin e ngjarjes — i metalit (thiké —brisk), “njé thiké me gjatési 6 cm, me
mbishkrim “Leatherman Sidekick” e sekuestruar nga i akuzuari Sh. K. pas arrestimit afér
shtépisé sé tij”, nuk éshté mjeti i cili ka shkaktuar plagét né trupin e té ndjerit — mjeti i cili ka
mundur té shkaktoj démtimet e pérshkruara né raport — duhet té jeté me gjatési dhe gjerési mé té
madhe té tehut té tij, megé démtimet i ka majtas (né krah), né pjesén e pérparme (né abdomen)
nén sqetullén e djathté si dhe né doré e djathté nuk e pérjashtoj mundésiné té kené gené té
pérdorura 2 mjete gé kané maje dhe teh - plaga né doré dhe nén sqgetullén e djathté jané té njéjta
dhe kané pérmasat rreth 20 mm — kurse dy plagét e tjera jané mé té médha dhe mé té thella (ajo
né krah dhe né abdomen).

Kolegji i gjykatés sé Apelit, lidhur me pretendimin e mbrojtésit sa i pérket mendimit té ekspertit
mjeko ligjor té dhéné né shqyrtimin gjygésor té té miturit, se plagét e shkaktuara tek i ndjeri né
krah dhe parakrah jané té shkaktuara nga mjeti gé posedon dy tehe, vleréson se kane ngelur
médyshje dhe fakte té pavértetuara nése i akuzuari e Kishte pérdorur kété mjet né formé thike —
danave, e cila ishte sekuestruar nga i akuzuari me rastin e arrestimit té tij dhe dy plagét ia Kishte
shkaktuar tani té ndjerit sipas ekspertit mjeko ligjor, e gé rrjedhimisht lidhur me pérdorimin e
késaj arme i akuzuari ishte deklaruar fajtor me pranimin e fajésisé né seancén e shqyrtimit
fillestar, se vdekja e tani té ndjerit ishte kryer me kété mjet té pérdorur nga i akuzuari né

bashkékryerje me té miturin.

Kolegji gjen se aktgjykimi éshté kundérthénés né pjesén e arsyetimit né fagen 17 né rreshtin e
fundit dhe né fillim té fages 18, ku konstaton “Gjykata nuk ka mundur ta vérteton faktin se cili
nga té pandehurit e kishte dhéné goditjen fatale duke goditur mélciné e té ndjerit me thiké qé
ishte shkaktar i vdekjes por bazuar nga deklarimi i ekspertit dhe deklaratat e déshmitaréve éshté
vértetuar fakti se gé té dyté té pandehurit e kané goditur me thikeé té ndjerin me ¢ka jané konstituar

veprimet e té akuzuarit pér kryerjen e veprés penale né bashkékryerje.

Po ashtu né fagen 20 té arsyetimit gjykata konstaton « Pér mé tepér, nga provat e administruara
vértetohet fakti se i pandehuri ishte i pajisur me armé té ftohté thiké dhe nga raporti i obduksionit
shihet se viktima kishte marré shumé plagé konkretisht therrje me thiké dhe té gjithat né pjesén

e epérme té trupit, kjo tregon se i pandehuri kishte pérzgjedhur vendin mé té pérshtatshém pér

shkaktimin e pasojés pra, pér ta privuar nga jeta t€ ndjerin”, pjesé Kjo e arsyetimin gé bie né

kundérshtim me pjesén e elaboruar mé lart.

Kolegji kujton se lidhur me kété fakt tepér té réndésishém dhe vendimtar jané dhéné konstatime
kundérthénése, se nuk dihet se cili nga té akuzuarit i kishte shkaktuar plagén vdekjeprurése,
derisa né pjesén tjetér konstaton se i akuzuari Sh. me thiké kishte pérzgjedhur vendin me té

pérshtatshém pér shkaktimin e pasojés pér ta privuar nga jeta.

Gjithashtu njé kontradikté shumé e réndésishme sa i pérket armés ku gjykata né arsyetimin té
aktgjykimit né fagen 21 ka theksuar “se né rikonstruksion t€ vendit t&é ngjarjes kur i &shté
prezantuar thika déshmitarit K. P., thika té cilén e ka dorézuar Sh. K., i njéjti thoté : "Jo, kété
thiké nuk e ka pérdorur i mituri A.K., por njé thikeé tjetér qé ka pasur teh mé té madh sepse kur e
ka nxjerré nga xhepi nuk ka pasur nevojé gé té hapet”. Pra thika e dorézuar nga i akuzuari,
déshmitari sgaron se kjo nuk éshté thika e pérdorur nga i mituri, gé pérséri len médyshje né

vértetésiné e fakteve dhe rrethanave.

Lidhur me pretendimin e mbrojtésit se i akuzuari e ka pranuar fajésiné sipas pérshkrimit té
dispozitivit té aktit akuzues se me armén thikén me gjatési 6 cm, me mbishkrim “ Leatherman
Sidekick, e ka kryer veprén penale, e sipas ekspertit pas rikonstruimit del se ajo nuk éshté thika
e pérdorur, kolegji gjen se jané pretendime té bazuara, ngase nga shkresat e Iéndés rezulton se
aktakuza té akuzuarin Sh. K. e ngarkonte pér veprén, Mbajtja né pronési, kontroll ose posedim
té paautorizuar té arméve, se “Né vendin, kohén dhe ditén e njéjté si né dispozitivin I té késaj aktakuze,
i pandehuri Sh. K. né kundérshtim me ligjin e zbatueshém pér armé, ka mbajtur né pronési armé,
pérkatésisht njé thiké me gjatési 6 cm, me mbishkrim *“ Leatherman Sidekick” té cilén e ka pérdorur pér
ta kryer veprén penale si né dispozitivin e | té aktakuzés dhe té cilén policia e kané gjetur dhe sekuestruar

nga i pandehuri Sh. K. gjaté arrestimit té tij .

Kolegji gjen se, i akuzuari né seancén e shqyrtimit fillestar t& mbajtur me daté 16.01.2023, pas
konsultimeve té mjaftueshme me mbrojtésin e tij av Florent Latifaj ishte deklaruar fajtor pér kété
vepér penale pikérisht me pérshkrimin sikurse né aktin akuzues dhe pas marrjes sé mendimit
edhe nga prokuroria, pala e démtuar dhe mbrojtési, gjykata e kishte aprovuar pranimin e fajésisé
nga i akuzuari, se ishte pranim i vullnetshém dhe ishte né pérputhshméri me shkresat e 1éndés, e
cila pérputhshméri ishte derisa eksperti mjeko ligjor kishte deklaruar se ky nuk éshté mjeti me
té cilén i ishin shkaktuar plagét té ndjerit, ngase mjeti i cili ka mundur ti shkaktoj démtimet e

pérshkruara né raport duhet té jeté me gjatési dhe gjerési mé té madhe té tehut, duke mos e

pérjashtuar mundésiné té jené pérdorur 2 mjete qé kané maje dhe teh.

Kolegji gjen se, pérkundér deklarimit té ekspertit mjeko ligjor gé kishte mospérputhshméri me
mjetin — thikén e pérdorur me até té prezantuar, prokuroria né fjalén pérfundimtare té pérshkruar
edhe né aktgjykim né fagen 4, kishte mbetur prané aktit akuzues, pér faktin se i akuzuari pér
veprén penale nén pikén |1 e kishte pranuar fajésiné duke e konsideruar si té vértetuar dhe nuk
éshté léshuar mé shumé né argumentimin e saj, por vetém pér veprén penale pér pikén I, ndérsa
gjykata e shkallés sé paré né aktgjykim ka béré njé pérshkrim né dispozitiv,

Si né vijim: “N& vendin, kohén dhe ditén e njéjté si né dispozitivin I té késaj aktakuze, i pandehuri Sh.
K. n€ kundé€rshtim me ligjin e zbatueshém pér armé, ka mbajtur n€ pronési armé, pérkatésisht njé thiké
me gjatési 6 cm, me mbishkrim “Leatherman Sidekick™ ¢é cilén policia e kané gjetur dhe sekuestruar nga
i pandehuri Sh. K. pas arrestimit afér shtépisé sé tij, ku gjykata né arsyetimin e aktgjykimit né fagen
24 pér kété ¢éshtje ka theksuar “gjykata e kishte parasysh faktin se kishte béré pranimin e fajésisé
né seancén e shqyrtimit fillestar pér veprén penale Mbajtje né pronési, kontroll ose posedim té
paautorizuar té arméve nga neni 366 par.1l t¢ KPRK-sé, dhe objekt i shqyrtimit gjygésor nuk
ishte kjo piké e aktakuzés, por pas administrimit t€ provave né kété ¢éshtje penale e sidomos
deklarimit té ekspertit mjeko ligjor dhe plotésimit té ekspertizés mjeko ligjore pas
rikonstruksionit té vendit té ngjarjes kishte konstatuar se mjeti i prezantuar né vendin e ngjarjes
- i metalit, (thike-brisk) i gjetur tek i pandehuri Sh. nuk éshté mjeti i cili ka shkaktuar plagét né
trupin e té ndjerit dhe mjeti i cili ka mundur ti shkaktoj démtimet e pérshkruara né raport - duhet
té jeté me gjatési dhe gjerési mé té madhe té tehut té tij. Bazuar né kété konstatim té ekspertit
Gjykata béri ndryshimin e pérshkrimit faktik duke fshiré pjesén e dispozitivit ku thuhet me té
cilén thiké i pandehuri kreu vrasjen, ky ndryshim nuk ndryshon kualifikimin juridik por e
pérshtat gjendjen e vértetuar faktike nga administrimi i provave té béra né kété shqyrtim
gjyqésor, kolegji gjen se gjykata e shkallés sé paré lidhur me kété vepér penale me rastin e
nxjerrjes sé aktgjykimit éshté dashur gé ta ri konsideron ¢éshtjen e pranimit té fajésisé ngase
kishte vértetuar njé tjetér gjendje faktike (..se a kishte pranim fajésie me ndryshim té gjendjes
faktike), pérkundér asaj se kualifikimi mbetet i njéjti sipas arsyetimit té gjykatés, ngase ky
pranim tani mé nuk éshté né pérputhshméri me provat dhe shkresat e 1éndés ngase gjykata kishte
nxjerr njé aktvendim gé e kishte pranuar njé gjendje tjetér faktike, kurse pranimi i fajésisé komfor
nenit 242 par. 2 nénpar.2.3 t& KPRK-sé, pércakton se pranimi fajésisé mbéshtet né faktet e
céshtjes gé pérmban aktakuza, né materialet e prezantuara nga prokurori i shtetit pér plotésimin

e aktakuzés sé pranuar nga i akuzuari dhe ¢do prové tjetér...., e jo ti higen fjalét nga pérshkrimi

faktik, duke e ndryshuar gjendjen faktike, pérkundér se kualifikimi pérséri mbetet i njéjti sikurse

ka vepruar gjykata e shkallés sé paré.

Nga shkresat e 1éndés, rezulton se mjeti i sekuestruar me rastin e arrestimit té té akuzuarit,
Leatherman Sidekick sé bashku edhe me shumé déshmité e tjera té gjetura nga vendi i ngjarjes
ishin dérguar pér ekspertizé né Agjensionin e Forenzikés, por né mungesé té arsyetimit lidhur
me keté raport né aktgjykim, 1éne té pasqaruar faktin nése éshté béré ekzaminimi i saj apo jo.

Kolegji vleréson se aktgjykimi i gjykatés sé shkallés sé paré, éshté pérfshiré me shkeljet esenciale
té dispozitave té procedurés penale, té cilat kané ndikuar edhe né vértetimin e gabuar dhe jo té
drejté té gjendjes faktike, e gé té dy kéto shkelje kané ndikuar né shkeljen e ligjit penal, nga se
pa eliminimin e shkeljeve né fjalé nuk mund té flitet pér vértetim té gjendjes faktike e as aplikim
té drejté té ligjit penal, pér cka kolegji i apelit vendosi gé ¢éshtja né fjalé té anulohet dhe té

kthehet né rigjykim.

NEé rigjykim gjykata e shkallés sé paré, duhet té veprojé né harmoni me vérejtjet e cekura si mé
larté, ti eliminoj shkeljet esenciale té dispozitave té procedurés penale, té procedojé edhe njéheré
me té gjitha provat dhe té béjé vlerésimin e tyre, té vlerésohet mendimi i ekspertit mjeko ligjor,
apo pér sqarimin e fakteve té ftohet edhe njé heré, té sigurohet raporti nga Agjencia e Forenzikés
lidhur me ekzaminim e mjetit té sekuestruar nga i akuzuari “Leatherman Sidekick, né rast se nuk
éshté béré, e sipas rrjedhés sé procedurés té nxjerrén edhe prova té tjera té cilat jané me réndési
pér té vértetuar drejté gjendjen faktike, té jepen arsye edhe pér faktet vendimtare dhe varésisht
nga rezultati i vlerésimit té provave té nxjerré konkluzione té drejta dhe té ligjshme qé vértetojné

drejt gjendjen faktike.

Po ashtu sa i pérket veprés penale nén dispozitivin e dyté té aktgjykimit, pas eliminimit té té
gjitha dilemave, nése rezulton se i akuzuari nuk e ka pérdorur thikén- mjetin e sekuestruar né
kryerjén e veprés penale, té vlerésoj se a ekziston kjo vepér penale, se mbajtja e mjetit té tillé a

konsiderohet armé apo a éshté mjet gé hyn né kategoriné e arméve.

Pasi qé aktgjykimi i gjykatés sé shkallés sé paré éshté pérfshiré me shkelje esenciale té
dispozitave té procedurés penale, té cilat jané vlerésuar sipas detyrés zyrtare, ankesa e
Prokurorisé Themelore, nuk éshté shqyrtuar, e njéjta &shté jo Iéndore pasi qé ¢éshtja penale éshté

anuluar dhe i éshté kthyer gjykatés sé shkallés sé paré né rigjykim e vendosje.

Ndaj té akuzuarit gjykata vendosi ti vazhdohet masa e paraburgimit pasi qé vlerésoj se edhe mé
tutje ekzistojné bazat ligjore mbi bazén e té cilave i éshté caktuar dhe mé pas vazhduar

paraburgimi.

Duke u bazuar né kéto gé u cekén mé lart dhe né bazé té nenit 402 paragrafi 1 nén-paragrafi 1.1

té KPPK-sg, éshté vendosur si né dispozitiv té kétij aktvendimi.

